
	1.
	Apakah yang dimaksudkan fi cetakan fizikal Lesen Memandu Malaysia (LMM)?

	Satu (1) kadar fi cetakan yang akan dikenakan kepada pemohon yang ingin mendapatkan fizikal kad LMM.


	2.
	Apakah jenis lesen memandu yang akan dikenakan fi cetakan fizikal LMM ini?

	Lesen memandu yang akan dikenakan fi cetakan fizikal LMM adalah seperti berikut:

i. Lesen Memandu Percubaan (PDL)
ii. Lesen Memandu Kompeten (CDL) 


	3.
	Apakah urus niaga yang terlibat dalam pelaksanaan pembayaran fi cetakan fizikal LMM ini?

	Urus niaga yang terlibat yang akan dikenakan fi cetakan adalah seperti berikut:

i. Permohonan Lesen Memandu 
ii. Pembaharuan Lesen Memandu 
iii. Tambah Kelas Lesen Memandu 
iv. Pindaan Maklumat Lesen Memandu 
v. Penukaran Lesen Memandu Luar Negara 
vi. Penukaran Lesen Memandu (Polis/ Tentera)
vii. Pengeluaran Lesen Memandu (Program Khas Peralihan Kelas B)
viii. Cetak Fizikal LMM


	4.
	Berapakan kadar fi cetakan fizikal LMM yang akan dikenakan?

	Kadar fi cetakan fizikal LMM yang akan dikenakan adalah seperti berikut:

i. Warganegara		: RM 20.00
ii. Bukan Warganegara	: RM100.00

*Bukan Warganegara merujuk kepada pemegang MyPR, MyKAS dan Pasport.


	5.
	Adakah semua pemegang LMM wajib dikenakan fi cetakan fizikal LMM ini? 

	Tidak.

	6.
	Sekiranya pemohon tidak cetak fizikal LMM, adakah pemohon mempunyai pilihan lain? 
	Ada. Pemohon boleh mendapatkan Slip Pembaharuan LMM atau menggunakan lesen memandu digital (e-LMM) menerusi aplikasi MyJPJ dan juga Portal mySIKAP.

	7.
	Saluran manakah pemohon boleh mendapatkan fizikal LMM? 


	Cetakan fizikal LMM boleh dilakukan di semua kaunter JPJ Negeri, JPJ Cawangan, JPJ UTC dan Kaunter JPJ Mobile. 


	8.
	Bolehkah pemohon mendapatkan cetakan fizikal LMM di pejabat Pos Malaysia dan MyEG?

	Tidak. 

	9.
	Bagi permohonan cetakan fizikal Lesen Vokasional, adakah akan dikenakan fi cetakan?

	Tidak. 


	10.
	Pemohon telah membuat pembaharuan lesen CDL secara dalam talian menerusi aplikasi MyJPJ, bagaimanakah cara untuk mendapatkan fizikal LMM?
	Bagi transaksi secara dalam talian (aplikasi MyJPJ dan Portal mySIKAP), petugas kaunter perlu menggunakan menu Cetak Fizikal LMM (sistem mySIKAP) dan bayaran fi cetakan fizikal akan dilakukan melalui menu tersebut.  


	11.
	Adakah fi cetakan ini akan dikenakan mengikut tahun permohonan/ pembaharuan LMM?

	Tidak. 

	12.
	Adakah Orang Kurang Upaya (OKU) dan warga emas dikecualikan daripada dikenakan fi cetakan fizikal LMM?

	Ya. Fi cetakan fizikal LMM akan dikecualikan secara automatik melalui sistem mySIKAP bagi warganegara kategori seperti berikut:

i. Warga emas berumur 60 tahun dan ke atas; 
ii. Pemegang lesen kelas A/ A1; dan
iii. Pemegang kad OKU.


	13.
	Sekiranya fizikal LMM pemohon hilang, bagaimanakah cara untuk mendapatkan semula?



	Bagi kehilangan fizikal LMM, cetakan semula boleh dilakukan di mana-mana kaunter JPJ yang berhampiran menerusi menu Cetak Fizikal LMM (sistem mySIKAP) dan fi cetakan akan dikenakan.

	14.
	Adakah fizikal LMM ini boleh digunakan untuk tujuan pemanduan di luar negara?
	Boleh. 


	15.
	Pemohon mempunyai fizikal LMM versi lama, adakah masih sah dan boleh digunakan semasa pemanduan?
	Boleh. Kad LMM yang mempunyai reka bentuk grafik versi sebelumnya adalah masih berkuat kuasa dan sah diterima pakai.

	16.
	Sekiranya pemohon ingin menukarkan kad fizikal LMM versi lama ke versi baharu, adakah dibenarkan? 
	Penukaran kad LMM versi lama ke versi baharu dibenarkan. Kadar fi cetakan fizikal LMM akan dikenakan berdasarkan kategori yang ditetapkan. Petugas kaunter boleh menggunakan menu Cetakan Fizikal LMM (sistem mySIKAP) untuk transaksi tersebut.

